
1. Rhagymadrodd 
 
1.1 Cynhyrchwyd y Canllaw Cynllunio Atodol am faterion pwysig yn ymwneud â chynllunio 

a’r iaith Gymraeg. Maent yn rhoi arweiniad ar sut y bydd yr Awdurdod Cynllunio Lleol 
yn ystyried lles yr iaith Gymraeg yn y broses ddatblygu a pha wybodaeth ategol allai 
fod yn ofynnol fel bod modd asesu ceisiadau cynllunio unigol yn ddigonol. 
Mabwysiadwyd gan Cyngor Sir Ynys Môn ar 18.09.07. 

 
1.2 Bydd ‘Datganiad Iaith’ yn rhoi gwybod i’r awdurdod cynllunio lleol am gyd-destun 
 ieithyddol datblygiad arfaethedig a bydd yn help i benderfynu pa un a oes angen 
 asesiad mwy trylwyr ar ffurf Asesiad o’r Effaith ar yr Iaith. Wrth ymdrin ag unrhyw 
 ddatblygiad neilltuol, mater i’r awdurdod cynllunio lleol fydd pwyso a mesur y 
 goblygiadau economaidd gymdeithasol, a dim ond un o’r rheini fydd yr iaith Gymraeg. 
 Bydd gofyn iddo wneud hynny yng nghyd-destun polisïau perthnasol y cynllun 
 datblygu ac ystyriaethau cynllunio perthnasol eraill. 
 
1.3 Mae’r canllawiau cynllunio atodol hyn wedi’u seilio ar y cyngor a gynigiwyd yn yr 
 adroddiad “Cynllunio a’r Iaith Gymraeg - y ffordd ymlaen” (Rhagfyr 2005). Bydd yr 
 adroddiad hwnnw’n ddefnyddiol hefyd wrth i’r cyngor symud tuag at baratoi Cynllun 
 Datblygu Lleol yn unol â darpariaethau Deddf Cynllunio a Phrynu Gorfodol 2004. 
 
 Mae’r nodyn hwn hefyd yn caniatáu i Gyngor Sir Ynys Môn ymateb yn ddigonol i’r 
 argymhellion am gynllunio a’r iaith Gymraeg a wnaed yn dilyn Ymchwiliad CDU Ynys 
 Môn, ac adroddiad cysylltiol yr Arolygydd ym mis Gorffennaf 2004. Yn arbennig, 
 argymhellodd  yr Arolygydd y dylid gofyn i’r rhai sy’n gwneud cais am ganiatâd 
 cynllunio (ac eithrio deiliaid tai neu fân geisiadau eraill) “ddarparu gwybodaeth am 
 effaith eu cynnig ar y defnydd o’r iaith yn y gymuned yr effeithir arni”. (Tudalen 40. 
 Argymhelliad 5.5). Bydd gwybodaeth o’r fath yn caniatáu i’r cyngor ystyried tystiolaeth 
 briodol cyn penderfynu a “fyddai’r datblygiad yn cael effaith niweidiol sylweddol ar yr 
 iaith Gymraeg”. (Tudalen 40. Argymhelliad 5.1). Mae’r canllawiau cynllunio atodol 
 drafft hefyd yn adeiladu ar y canllawiau a gynigir ym Mholisi Cynllunio Cymru (Mawrth 
 2002) a Nodyn Cyngor Technegol 20 – Yr Iaith Gymraeg (Mehefin 2000).  
 
 Mae hefyd yn cydnabod polisi iaith y cyngor ac yn cyfrannu at Strategaeth Cymunedol 
 sedd “Gwella Bywyd Môn” a dywedir “Cefnogi cymunedau cwbl ddwyieithog lle gall y 
 Gymraeg a diwylliant ac etifeddiaeth Gymreig lewyrchu a ffynnu”. 
 
 
2. Yr Iaith Gymraeg a Gwead Cymdeithasol Cymunedau 
 
 Mae’r Iaith Gymraeg yn rhan annatod o wead diwylliannol Cymraeg cymuned. Gwireb 
 yw dweud bod y defnydd o’r Gymraeg yn y gymuned yn ddangosydd da o ba mor iach 
 a chryf yw’r iaith a’r diwylliant Cymraeg. Dangosir canlyniadau cyfrifiad 2001 o ran 
 siaradwyr Cymraeg ym map un isod ac mae’r rhan berthnasol o broffil y Gymraeg a 
 gynhyrchwyd ar ôl y cyfrifiad diwethaf i’w gweld yn atodiad un.  
 
 Mae CDU Ynys Môn a ‘ataliwyd’ (pennod 10a - Newidiadau Arfaethedig Hydref 2002) 
 yn dangos sefyllfa’r iaith ar Ynys Môn ac mae ynghlwm fel atodiad dau. Adeiladodd y 
 CDU ar gynnwys Cynllun Lleol mabwysiedig Ynys Môn (1996) a oedd â Pholisi 
 Cyffredinol 1 a ddywedai y byddai’r cyngor yn rhoi sylw i ‘Anghenion a buddiannau’r 
 iaith Gymraeg’. 

 Mae rhai o drigolion yr ynys sydd wedi symud i Ynys Môn wedi dysgu’r iaith. Wrth 
 wneud hynny maent hwy, a’u plant mewn llawer o achosion, wedi cyfrannu at barhad 
 llwyddiant yr iaith a’r cymunedau y maent yn byw ynddynt. Mae TAN 20 yn ei gwneud 
 yn glir na ddylid, wrth ddatblygu polisïau ar gynllunio a’r iaith Gymraeg, “geisio 
 cyflwyno unrhyw elfen o wahaniaethu rhwng unigolion ar sail eu gallu ieithyddol. Ni 
 ddylai polisi cynllunio geisio rheoli meddiannaeth tai ar seiliau ieithyddol” (TAN 20 para 
 9).  
 
2.4 Bydd lles yr iaith yn y dyfodol a’i chysylltiad â threftadaeth ddiwylliannol Cymru yn 
 dibynnu ar amryw o ffactorau, fel addysg, newid demograffig a gweithgareddau 
 cymunedol yn ogystal â sail economaidd gadarn i bob cymuned. Serch hynny, gall y 
 system cynllunio defnydd tir ystyried anghenion a buddiannau’r Gymraeg a chyfrannu 
 felly at ei lles, a dylai wneud hynny. Mae hyn yn adlewyrchu’r cyngor yn Nodyn Cyngor 
 Technegol 20 a Pholisi Cynllunio Cymru (Mawrth 2002). Fel y nodwyd ym mhara 1.4 
 uchod, gall cynllunio defnydd tir atal datblygiadau a allai gael effaith niweidiol 
 sylweddol.  
 
3. Ystyried yr Iaith o fewn Cynlluniau Datblygu 
 
 a) Ardaloedd Sensitif o ran yr Iaith 
 
3.1 Ystyriodd Cynllun Datblygu Unedol Ynys Môn y berthynas rhwng polisïau a chynigion 
 cynllunio ac anghenion a phroblemau cymdeithasol, yn cynnwys eu heffaith debygol ar 
 wahanol grwpiau yn y boblogaeth. Mae’r cynllun yn dangos y cymunedau hynny lle 
 mae defnyddio’r Gymraeg yn rhan o’r gwead cymdeithasol. Gellir diffinio ardal pob 
 cyngor cymuned a thref ar Ynys Môn fel Ardaloedd Sensitif o ran yr Iaith gan fod 
 25% neu fwy o’u hardaloedd cyngor cymuned yn siarad Cymraeg yn ôl Cyfrifiad 2001. 
 Argymhellwyd pennu’r trothwy ar y lefel hon gan yr adroddiad ar ‘Gynllunio a’r Iaith 
 Gymraeg” (Rhagfyr 2005) am y rhesymau canlynol:- 
 

• Mae o fewn cyrraedd i’r cyfartaledd cenedlaethol (20.8%) a bydd yn annog rhai 
 cymunedau i symud o’r cyfartaledd a chroesi’r trothwy 

• Dylid ymdrechu i sefydlogi cymunedau Cymraeg eu hiaith cyn iddynt ddirywio 
 ymhellach 

• Mae’r trothwy 25% a throsodd yn creu ardal gydgyffyrddol yng Nghymru. 
 
3.2 O ystyried bod Ynys Môn gyfan yn ardal sensitif o ran yr iaith, mae’r angen i asesu’r 
 effaith ieithyddol yn effeithio ar bob datblygiad perthnasol. Diffinnir datblygiad 
 perthnasol yn adran 6 isod. 
 
3.3 Cydnabyddir bod yn rhaid i gymuned ymaddasu i’r byd fel y mae’n newid er mwyn 
 goroesi. Mae gweithgarwch economaidd yn elfen bwysig yn hyn o beth. Mae  
 nodweddion cyflogaeth, hamdden a ffordd o fyw yn newid yn gyffredinol ac yn lleol. 
 Bydd gan bob awdurdod bolisïau a fwriadwyd i annog a rheoli datblygu economaidd 
 yn ei ardal. Mae faint o dai, eu lleoliad a sut y trefnir y gwaith fesul cam yn ystyriaeth 
 allweddol. Mae gan y boblogaeth leol hefyd ddyheadau y mae angen rhoi sylw iddynt 
 neu gallai’r ardal ddod yn llai deniadol i’r union bobl y mae eu nodweddion ieithyddol 
 yn creu’r proffil ieithyddol cyfredol. Nid yw ‘dim newid’ yn opsiwn y gall y system 
 gynllunio ei gynnig yn unrhyw le gan fod y gymdeithas a’r gymuned ei hun yn newid ac 
 yn heneiddio o ganlyniad i dueddiadau ehangach.      

4. Y Broses Rheoli Datblygu 
 
4.1 Fel arfer bydd effaith ieithyddol llawer o ddynodiadau defnydd tir wedi cael ei hasesu 
 yn y broses o baratoi’r cynllun datblygu, fel a ddigwyddodd gyda CDU Ynys Môn. 
 Fodd bynnag, gyda chynigion datblygu penodol na chawsant eu dyrannu’n ffurfiol yn y 
 cynllun, bydd angen i’r awdurdod asesu pa effaith a gâi datblygiad ar gymuned leol. 
 
 a) Datganiad Iaith 
 
4.2 Gwneir hyn drwy ofyn yn gyntaf am i Ddatganiad Iaith gael ei gyflwyno gyda’r cais 
 cynllunio. Fel gofyniad lleiaf, bydd gofyn i’r datblygwr ddarparu datganiad wedi’i seilio 
 ar rannau perthnasol y gofynion gwybodaeth sydd wedi’u nodi yn atodiad tri. Bydd 
 hyn yn caniatáu i’r awdurdod cynllunio lleol sgrinio’r cais am effeithiau ieithyddol mwy 
 arwyddocaol.  
 
 b) Asesiad o’r Effaith ar yr Iaith 
 
4.3 Unwaith y bydd datganiad iaith wedi cael ei baratoi a’i ddadansoddi gan yr awdurdod 
 cynllunio lleol, gall benderfynu bod angen asesiad mwy manwl o’r effaith ar yr iaith. Os 
 yw hynny’n digwydd bydd yr awdurdod cynllunio yn datgan ei resymau’n glir ac yn 
 dweud pa faterion ddylai gael eu cynnwys mewn Asesiad o’r Effaith ar yr Iaith. Seilir yr 
 asesiad manwl o’r effaith ar yr iaith ar y model a ddangosir yn atodiad pedwar. Gall y 
 cyngor gyflogi cynghorwyr arbenigol fel sy’n ofynnol i asesu’r dystiolaeth a gyflwynir fel 
 rhan o ddatganiad iaith neu asesiad o’r effaith ar yr iaith. 
 
 
5.  Datblygiadau Perthnasol yng nghyd-destun Asesiad o’r Effaith ar yr Iaith 
 
5.1 Bydd angen datganiad iaith gyda phob cais ac eithrio ceisiadau gan ddeiliaid tai a mân 
 geisiadau eraill.  
 
5.2 Mae’r Gwasanaeth Cynllunio wedi nodi’r trothwyon datblygu canlynol fel meini prawf 
 lle mae angen asesiad llawnach o’r effaith ar yr iaith pan fydd cais yn cael ei gyflwyno: 
 
 a) Preswyl 
 
 Prif Ganolfannau 
  
 Datblygiad tai o fwy na 50 annedd 
 
 Canolfannau Eilaidd 
 
 Datblygiad tai o fwy na 25 annedd 
 
 Pentrefi 
 
 Datblygiad tai o fwy na 5 annedd* 
 
 
5.3  Gall y cyngor, fodd bynnag, fynnu cael gwybodaeth am yr effaith ieithyddol mewn 
 cysylltiad â datblygiadau islaw’r trothwyon hyn, os yw effaith gronnus y cynigion 
 datblygu yn dod yn destun pryder mewn unrhyw ardal. 

 b) Cyflogaeth 
 
 5.4 Cynigion creu cyflogaeth sy’n golygu mwy na 
 
 Tir – 2 hectar neu fwy.  
 
 Swyddi a grëir – 50 neu fwy o swyddi. 
 
 c) Twristiaeth  
 
5.5  Dylai cynigion sy’n sbarduno’r rheoliadau asesu effeithiau amgylcheddol hefyd 
 gynnwys asesiad o’r effaith ieithyddol. 
 
 d) Datblygiadau/Prosiectau Eraill 
 
5.6  Bydd cyngor yn cael ei roi gan yr Awdurdod fesul achos ond sylfaen y cyngor hwnnw 
 fydd: 
 

a) eu bod yn darparu ar gyfer cryn lawer mwy na’r anghenion lleol, ar eu pen eu hunain 
neu’n gronnus 

b) eu bod yn gymharol fawr o’u cymharu â’r galw yn y farchnad leol 
c) y byddant yn denu mewnlifiad cymharol arwyddocaol o siaradwyr di-Gymraeg 
d) y byddant yn fodd i dueddiadau o’r gorffennol, y gwyddys eu bod yn cael effaith 

niweidiol ar les yr iaith, barhau. 

Atodiad Un – Canran siaradwyr Cymraeg fesul cymuned (1991-2001) 

Atodiad Dau – CDU Ynys Môn a Ataliwyd 
 
PENNOD 10a - CYNLLUNIO A’R IAITH GYMRAEG 
 
 
CYFIAWNHAD RHESYMEDIG YN YMWNEUD Â STRATEGAETH, GWELEDIGAETH, NOD 
AC AMCANION Y CDU A PHOLISÏAU RHAN GYNTAF 1,2 3 A 7. 
 
a) Cefndir 
 
10a.1 Mae’r iaith Gymraeg yn cael ei defnyddio ar hyd a lled Ynys Môn, er bod dwysedd y 

defnydd hwnnw yn amrywio rhwng cymunedau. Gall pobl o holl gefndiroedd ieithyddol 
gynnig cefnogaeth a gwneud cyfraniad i ffyniant yr iaith ar yr Ynys yn y dyfodol. Ar 
adeg cyfrifiad 1991 roedd siaradwyr Cymraeg yn cyfrif am tua 62% o boblogaeth 3 
oed a throsodd ar yr Ynys. Roedd rhyw 40% o gymunedau’r Ynys o fewn ardaloedd 
lle’r oedd 70% o’r boblogaeth yn siaradwyr Cymraeg (map isod). 

SIARADWYR CYMRAEG
 

71% +

61 - 70%

51 - 60%

30 - 50%

      CANRAN YN SIARAD CYMRAEG YNG NGHYMUNEDAU YNYS MON
                                        (CYFRIFIAD 1991)

 
 
 
10a.2  Disgrifiad cyffredinol o’r cymunedau hynny lle’r oedd mwyafrif o siaradwyr Cymraeg, 

gyda’r iaith yn cael ei defnyddio’n gyffredin bob dydd, yw’r “Fro Gymraeg”. Bydd 
canlyniadau cyfrifiad 2001 yn rhoi syniad o batrymau newidiol defnyddio’r iaith 
Gymraeg dros gyfnod. 

 
10a.3 Mae’r Cyngor yn nodi sylwadau a gwrthwynebiadau a dderbyniwyd yn ystod paratoi’r 

CDU hwn y dylai strategaeth tai ac anheddiad y cynllun gael ei adeiladu o gwmpas y 
patrymau ieithyddol sydd i’w cael ar yr Ynys, ac i amddiffyn cymunedau sy’n 
draddodiadol Gymraeg eu hiaith yn arbennig. Nid yw strategaeth y CDU wedi cymryd 

yr agwedd honno. Y strategaeth a ddewiswyd yw hyrwyddo cymunedau cynaliadwy. 
Mae’r cynllun yn ceisio hyrwyddo ffyniant cymdeithasol, economaidd ac amgylcheddol 
trefi a phentrefi, gan gynnwys defnyddio’r iaith Gymraeg, yn hytrach na datblygu 
strategaeth o gwmpas un nodwedd benodol o’r cymunedau dan sylw.     

 
 
10a.4 Tra’r addysgwyd nifer cynyddol o bobl trwy gyfrwng y Gymraeg fel rhan o gyfundrefn 

addysg ddwyieithog, mae ofnau am ddyfodol yr iaith Gymraeg fel iaith y gymuned.  
Nid penderfyniadau cynllunio ar ddefnydd tir yw’r unig ffactorau sy’n gyfrifol am 
sefyllfa’r iaith yn y dyfodol, am fod ffactorau economaidd, addysgol a 
diwylliannol yn chwarae eu rhan hefyd.  Fodd bynnag, gall penderfyniadau 
cynllunio gyfrannu at ffyniant yr iaith, ac adlewyrchir hyn ym mholisiau’r 
cynllun. 

 
 

b) Polisi Cynllunio 
 

 
10a.5 Mae Polisi Cynllunio Cymru (Mawrth 2002) yn datgan “Dylai’r system cynllunio’r 

defnydd o dir gymryd i ystyriaeth anghenion a buddiannau’r iaith Gymraeg ac, wrth 
wneud hynny, gyfrannu at ei lles”. Mae Cyngor Technegol (TAN) 20 yn manylu mwy ar 
yr elfen hon o bolisi. 

 
 
10a.6 [wedi eu ddileu drwy argymell yr Arolygwr]  
 
 
 
 
 
 
10a.7 Felly mae’r CDU yn ystyried yr iaith Gymraeg trwy ddefnyddio ystyriaeth o’r iaith fel un 

dylanwad ar gynigion y cynllun ar gyfer polisïau anheddiad, tai a thir cyflogaeth ar 
draws yr Ynys. Yr iaith oedd un o’r elfennau a ddefnyddiwyd yn y cloriannu 
cynaladwyedd sy’n ategu’r cynllun, er nad oedd unrhyw dechneg fanwl ar gael i asesu 
effaith polisïau ar elfen yr iaith.  

 
 
 c) Strategaeth y Cynllun  
 
 
10a.8 Ar Ynys Môn caiff sefyllfa’r iaith Gymraeg ei chymhlethu ymhellach gan y gostyngiad 

drwyddi draw ym maint y boblogaeth a newidiadau cysylltiedig yn y proffil oedran. Mae 
effaith gostyngiad poblogaeth ar gymunedau lleol ynddo’i hun yn fygythiad i ffyniant yr 
iaith Gymraeg yn y dyfodol. Y strategaeth a ddewiswyd yn y CDU hwn (Y Rhan 
Gyntaf) yw cymryd camau rhagweithiol i atal a gwrth-droi’r dirywiad hwn.  

 
10a.9 Yn arbennig mae strategaeth y CDU yn cydnabod fod angen agwedd gadarnhaol at 

ddatblygu economaidd cynaliadwy er mwyn creu’r amodau fydd yn meithrin 
cymunedau bywiog sy’n ddeniadol i bobl leol, yn gwrth-droi mudo allan ac yn hybu dal 
gafael ar yr iaith Gymraeg a’i thwf dilynol yn yr ardal. Gall pobl o holl gefndiroedd 

ieithyddol gyfrannu at ateb yr her economaidd hon ac ni fydd y Cyngor yn 
gwahaniaethu ar allu ieithyddol ymgeiswyr am ganiatâd cynllunio. 

 
10a.10Felly, y materion allweddol ar yr Ynys o ran cynllunio a’r iaith yw lleoliad, graddfa a 

chyfnodedd datblygiad. Yn gyffredinol mae’r strategaeth tai ac anheddiad ar sail 
egwyddor o ganiatáu twf yn nifer tai sy’n gymesur â maint yr anheddiad. Mae hyn yn 
golygu nad oes bwriad i unrhyw ran arbennig o’r Ynys weld newid chwim a thrwy 
hynny gael yr effaith leiaf ar batrymau ieithyddol yr Ynys.  

 
10a.11Mae angen rhoi sylw i faterion cymhleth wrth benderfynu’n union sut fydd 

penderfyniad defnydd tir unigol ar gais cynllunio yn effeithio ar sefyllfa’r iaith Gymraeg, 
oni bai fod y datblygiad dan sylw o faint mor sylweddol ag i fod yn amlwg y bydd 
goblygiadau negyddol i strwythur neu ddefnyddio’r iaith Gymraeg. Mae’r Cyngor Sir yn 
gweithio gydag awdurdodau unedol eraill i weld os oes modd datblygu methodoleg 
(neu “gist arfau”) i roi sylw i hyn. 

 
 
10a.11a  Er mwyn asesu effaith debygol datblygiadau arfaethedig, ac eithrio cynigion 

gan ddeiliaid tai neu gynigion bach eraill, ar y Gymraeg, goyfnnir i’r rhai sy’n 
gwneud cais am ganiatâd cynllunio ddarparu gwybodaeth am effaith eu cynnig 
ar y defnydd a wenir o’r iaith yn y gymuned yr effeithir arni. 

 
 ch) Polisïau’r CDU
 
10a.12Mae gweithredu’r polisi strategol Rhan Gyntaf 3 ar gyfer yr Iaith a Diwylliant yn cael ei 

fynegi trwy nifer o bolisïau cydberthynol a thrwy ei gyfuno yn strategaeth gyflawn y 
cynllun. Mae modd disgrifio’r rhain fel a ganlyn : 

 
1) Agwedd gadarnhaol at alluogi datblygu economaidd cynaliadwy mewn 
cymunedau ar draws yr Ynys (Polisi Rhan Gyntaf 1 a phennod 11). 

 
2) Strategaeth a hierarchaeth anheddiad sy’n cydnabod mai rhan gymharol 
fychan yn unig o ddatblygiad sydd wedi ei glustnodi i’r mwyafrif o bentrefi 
(safleoedd ar gyfer tua 5 annedd), a lle mae’r pentrefi bychan / clystyrau yn cael 
eu rheoli trwy ystyried ceisiadau am anheddau unigol yn unig. Mae cyfran 
resymol o ddatblygiad yn cael ei chlustnodi i brif ganolfannau a chanolfannau 
eilaidd i gyflawni eu swyddogaeth yn yr hierarchaeth anheddiad. (Polisi Rhan 
Gyntaf 2 a phennod 16). 
 
3) Caniatáu prosiectau isadeiledd cymdeithasol sy’n gwneud cymunedau’n fwy 
deniadol ac felly yn ddemograffig gynaliadwy. 
 
4) Hyrwyddo diwydiant twristiaeth cynaliadwy (Polisi Rhan Gyntaf 7 a phennod 
13).
 
 
Y cydadweithiau allweddol y gall y gyfundrefn cynllunio defnydd tir ddylanwadu 
arnynt yw’r rhai’n ymwneud â : 
 
5) maint llawn datblygiad sy’n digwydd mewn cymunedau (nifer tai a maint / 
lleoliad tir cyflogaeth), a 

6) lleoliad datblygiad yn fras, (strategaeth anheddiad a chyflogaeth), a 
 

7) cyflenwi tai fforddiadwy, rhoi sylw i’r angen am dai yn ardal y cynllun fel sy’n 
cael ei ddangos gan yr arolwg anghenion tai a chreu cyfleoedd i bobl ifanc fyw 
yn lleol, a 

 
8) cynnal gwead materol a chymdeithasol deniadol mewn cymunedau lleol fel 
bod y trefi a phentrefi yn llefydd y bydd pobl yn dewis byw ynddynt.

CYFARWYDDYD I DDEFNYDDIO’R CDU WEDI EI STOPIO 
 

Mae’r ddogfen yma yn cyfuno Cynllun Datblygu Unedol Ynys Môn i’w Archwilio (2001) gyda’r Newidiadau 
Arfaethedig (2002), Newidiadau Arfaethedig Ymhellach (2003)ac Adroddiad yr Arolygwr (2004) i roi Cynllun 
Gweithredol o’r CDU. 
 
Mae paragraffiau 1.1 i 1.3 o’r Cyflwyniad wedi cael eu newid i egluro’r sefyllfa, yng nghyd-destyn y CDU yn dilyn 
penderfyniad y Cyngor i stopio gwaith ar y cynllun yn Rhagfyr 2005. 
 
Mae’r tabl isod yn adnabod y gwahanol gategorïau sydd o fewn y fersiwn yn dilyn Adroddiad yr Arolygwr ar 
teipwynebau sydd yn cael eu defnyddio yn y Cynllun Gweithredol:- 
 

Dosbarth Disgrifiad Teipwyneb 
Dim Newid Ysgrifen ddim wedi newid o’r fersiwn i’w 

Archiwlio.  Mae hwn yn cael ei ddangos 
mewn ysgrifen arferol o fewn y ddogfen 
yma. 

Ysgrifen Arferol 

Newidiadau Arfaethedig 
wedi eu derbyn gan yr 
Arolygwr. 

Rhain ydi’r Newidiadau Arfaethedig sydd 
wedi cael eu derbyn gan yr Arolygwr i’w 
cynnwys yn y cynllun yma.  Mae rhain yn 
cael eu dangos mewn ysgrifen italaidd wedi 
ei ddanlinellu. (Mae’r teipwyneb yma wedi ei 
ddefnyddio i Newidiadau Arfaethedig 
Ymhellach hefyd). 

Italaidd wedi Danlinellu

Newidiadau Arfaethedig 
ddim yn rhan o’r ymchwil. 

Newidiadau Arfaethedig wedi eu cyhoeddi 
yn 2002 sydd ddim gyda gwrthwynediadau.  
Nid oedd rhain yn rhan o’r ymchwil ac felly 
nid oes cyfeiriad atynt yn adroddiad yr 
Arolygwr, fodd bynnag, maent wedi eu 
cyhoeddi gan y Cyngor a dangoswyd  rhain 
mewn ysgrifen italaidd bras. 
( Mae’r teipwyneb yma wedi ei ddefynddio i 
Newidiadau Arfaethedig Ymhellach hefyd). 

Italaidd Bras 

Geiriau newydd yr 
Arolygwr 

Mae Argymhellion  yr Arolygwr yn cyflwyno 
geiriau newydd i rai o’r polisïau/meini 
prawf/paragraffau yn y cynllun.  Mae rhain 
wedi eu dangos mewn ysgrifen fras. 

Ysgrifen Bras 

Geiriau wedi eu Dileu • Lle mae’r arolygwr wedi dileu 
polisi/meini prawf/paragraff yn llawn heb 
gyflwyno geiriau newydd mae hyn wedi 
ei ddangos gydag ysgrifen o fewn 
bachau sgwâr. 

 
• Mae unrhyw angen am gyfarwyddyd o 

fewn y cynllun e.e. ail-leoli polisi EN8 i 
Rhan 1 o’r cynllun, hefyd wedi ei 
gynnwys o fewn bachau sgwâr. 
 

[wedi ei ddileu drwy 
argymell yr Arolygwr] 

Atodiad Tri – Datganiad Iaith 
 
 
DATGANIAD IEITHYDDOL : SGRINIO 
 
MEINI PRAWF I’W HYSTYRIED WRTH BENDERFYNU A OES ANGEN CYFLWYNO 
DATGANIAD IEITHYDDOL GYDA CHAIS O FEWN ARDAL IEITHYDDOL SENSITIF 
 
1.  A ydyw’r cais yn cydymffurfio â’r holl bolisïau yn y cynllun datblygu mabwysiedig (lle 
 mae cynllun mabwysiedig wedi’i fabwysiadu neu ei adolygu yn y 5 mlynedd diwethaf)? 
  
 Os Ydyw, yna nid oes angen Datganiad Ieithyddol. 
 
Mae datblygiadau eraill angen datganiad ieithyddol wrth gyflwyno cais cynllunio. Bydd angen 
datganiad iaith gyda phob cais ac eithrio ceisiadau gan ddeiliaid tai a mân  geisiadau eraill. 

DATGANIAD IEITHYDDOL : 
 
GWYBODAETH A ALLAI FOD EI HANGEN AR GYFER DATGANIAD IEITHYDDOL 
 
1.  Cyflogaeth (gan gynnwys adwerthu) 
 
1.1  A ydyw’r datblygiad cyflogaeth yn cwrdd ag anghenion lleol yn bennaf? 
 
1.2  A ydyw’r datblygiad yn cydymffurfio â strategaethau lleol a chenedlaethol? 
 
1.3  Faint o swyddi fydd yn cael eu creu a faint fydd yn cael eu recriwtio’n lleol? 
 
1.4  A ydyw’r sgiliau llafur gofynnol ar gael yn lleol (o fewn yr ardal Teithio i’r Gwaith)? 
 
1.5  Ar gyfer datblygiadau twristiaeth, beth yw’r dalgylch disgwyliedig? 
  
1.6  A oes datblygiadau tebyg eraill gyda chaniatâd cynllunio yn yr ardal? 
 
1.7  A ydyw’r datblygiad yn debygol o arwain at fuddsoddiad pellach tebyg? 
 
1.8  Lle mae angen hyfforddiant i ddysgu sgiliau newydd i’r gweithlu lleol, a fydd hyn yn 
 cynnwys Hyfforddiant Iaith Gymraeg i’w ddarparu gan y datblygwr? 
 
1.9  Sut fydd y cyflogau yn cymharu â chyflogau cyfartalog yn yr ardal? 
 
1.10  A fydd y datblygiad yn cystadlu â neu’n cyd-fynd ag atyniadau twristiaeth 
 presennol? 
 
2.  Tai 
 
2.1  Beth yw’r pris marchnad disgwyliedig ar gyfer y tai a sut y mae hyn yn cymharu ag 
 incwm aelwydydd yn lleol? 
 
2.2  A oes datblygiadau tebyg o ran maint wedi eu cwblhau yn y 5 mlynedd diwethaf? Os 
 oes, a ydynt wedi cwrdd ag anghenion lleol yn bennaf? 
 
2.3  A ydyw’r datblygiad yn cynnwys elfen briodol o dai fforddiadwy i gwrdd ag angen lleol? 
 
2.4  Mewn sawl cam y cyflwynir y datblygiad? 
 
2.5  A ydyw’r datblygiad yn cydymffurfio â’r math o dai, a’r galw am dai, sydd wedi ei 
 ddarogan yn y cynllun datblygu? 
 
2.6  Beth oedd cyflymder y twf preswyl yn y gymuned yn y 5 mlynedd diwethaf? 
 
2.7  Beth yw canran meddiannaeth pobl leol o dai newydd a gwblhawyd yn y 5 mlynedd 
 diwethaf? 
 
3.  Addysg 
 
3.1  A ydyw’r datblygiad yn debygol o arwain at fod angen mwy o leoedd ysgol? 

 Os ydyw, a oes digon o le mewn ysgolion lleol, a sut y mae’r datblygiad yn debygol o 
 effeithio ar y patrymau iaith mewn ysgolion lleol? 
 
4.  Seilwaith 
 
4.1  A fyddai’r datblygiad yn gwella hygyrchedd yn sylweddol i’r Ardal Ieithyddol Sensitif ac 
 yn lleihau amseroedd teithio o drefi cyfagos mwy? 
 
5.  Cyffredinol 
 
5.1  A oes gwasanaethau lleol priodol fel siopau, cyfleusterau preswyl / cymunedol i 
 wasanaethu’r datblygiad? 
 
5.2  A fydd y datblygiad yn creu cyfleoedd newydd i hybu’r iaith a mentrau lleol yn y 
 gymuned? 
 
5.3  Sut fydd y datblygiad yn hybu’r defnydd o’r iaith yn y gymuned? 
 
5.4  Beth yw’r mesurau lliniaru arfaethedig? 
 
 Mae cynigion datblygu a fydd: 
 

a)  yn diwallu llawer mwy nag ar gyfer angen lleol, ar eu pen eu hunain neu’n 
 gyfunol; 
b)  yn gymharol fawr mewn cymhariaeth â’r galw yn y farchnad leol; 
c)  yn denu mewnlifiad cymharol fawr o siaradwyr di Gymraeg; 
ch)  yn ailadrodd tueddiadau yn y gorffennol y gwyddom eu bod yn cael effaith 
 andwyol ar les yr iaith; 
 

 yn debygol o fod angen Asesiad o Effaith ar Iaith. 

Atodiad Pedwar – Asesiad o’r Effaith ar yr Iaith 
 
ASESU EFFEITHIAU TEBYGOL DATBLYGIAD AR GYMUNED AC IAITH 
 
1.  RHAGARWEINIAD 
 
1.1  Lle mae’r awdurdodau cynllunio lleol yn ystyried nad yw’r Datganiad Ieithyddol yn 
 darparu digon o wybodaeth i asesu’r effaith ar iaith yn iawn, neu lle mae niwed 
 sylweddol yn debygol, dylid defnyddio’r fethodoleg fwy manwl ganlynol i baratoi 
 Asesiad llawn o Effaith ar Iaith o fewn yr Ardal Ieithyddol Sensitif fel a ddiffiniwyd. 
 
2. PWRPAS 
 
2.1  Pwrpas y Fethodoleg ar gyfer Asesu’r Effaith ar Iaith yw galluogi awdurdodau 
 cynllunio lleol i fesur ac asesu effeithiau posibl datblygiad argymuned leol yn 
 gyffredinol, ac ar yr iaith Gymraeg yn enwedig. Yn ei hanfod,mae asesiad o effaith ar 
 iaith yn broses o asesu effeithiau tebygol ei wahanol elfennau, a pholisïau, yn y 
 dyfodol, ac effeithiau cyfunol cais neu bolisi cyfan ac agweddau arnynt ar amrediad o 
 nodweddion  cymunedol. 
 
2.2  Ar ôl darparu Datganiad Ieithyddol a dangos pwysigrwydd yr iaith Gymraeg i’r
 gymuned, efallai y bydd awdurdodau cynllunio yn gofyn i ddatblygwyr sy’n gwneud 
 ceisiadau cynllunio unigol baratoi Asesiad o Effaith ar Iaith. Mae’r asesiad yn rhoi’r 
 iaith Gymraeg yng nghyd-destun nodweddion cymuned, a’r dymuniad i greu 
 cymunedau cynaliadwy. Gallent hwythau hefyd ddefnyddio’r fethodoleg i ddatblygu 
 polisïau ac ymddiried yng ngoblygiadau dyraniadau defnydd tir newydd. 
 
2.3  Mae’r Fethodoleg ar gyfer Asesu’r Effaith ar Iaith yn cynnwys rhestr wirio fel bo’r 
 datblygwr a’r awdurdod cynllunio lleol yn gallu asesu effaith debygol cais datblygu yn 
 erbyn y pum dimensiwn ar fywyd y gymuned: 
 
 a) Poblogaeth (lefelau a nodweddion y boblogaeth honno) 
 
 b) Ansawdd bywyd (sy’n creu cymhelliad i bobl aros, gadael neu symud i’r gymuned) 
 
 c) Yr economi (sy’n effeithio ar gyfleoedd gwaith i wahanol grwpiau yn ogystal ag ar 
 gost byw ac, yn fwy penodol, ar gost tai) 
 
 ch) Seilwaith (sydd ei angen i gynnal y gymuned, yn enwedig ysgolion, gofal iechyd a 
 gwasanaethau hanfodol) 
 
 d) Bywyd cymdeithasol a diwylliannol y gymuned (a fynegir drwy asbri ei sefydliadau 
 diwylliannol, yn enwedig rhai sy’n ymwneud â phobl iau). 
 
2.4  Mae sefydlogrwydd neu dwf cymedrol y boblogaeth, wedi’i gyfuno ag ansawdd bywyd 
 da, economi gref, seilwaith o safon uchel a bywyd cymdeithasol a diwylliannol 
 byrlymus, i gyd yn greiddiol i gynaliadwyedd ac unoliaeth y gymuned. Lle mae’r iaith 
 Gymraeg yn rhan o wead cymdeithas yn y gymuned, mae ei thynged a’i lles yn 
 anochel yn annatod wrth ffyniant ehangach y gymuned honno. Os yw datblygiad yn 
 debygol o fod yn andwyol i unrhyw un o’r agweddau hyn, gall gael effaith niweidiol ar 
 yr iaith Gymraeg hefyd. Fodd bynnag, os yw’n sensitif i’r cyd-destun lleol, e.e. mae’n 
 cynnal yr economi leol, yna mae’r effaith yn llawer mwy tebygol o fod yn gadarnhaol. 



CANLLAWIAU CYNLLUNIO ATODOL   
DATBLYGU A’R IAITH GYMRAEG  

 

 
17

 
2.5  Mae’r rhestr wirio yn rhoi canllawiau ar gyfer asesu effaith debygol datblygiad yn erbyn 
 y pum dimensiwn ar fywyd cymunedol, gyda golwg ar sefydlu ei effaith ar y gymuned 
 yn gyffredinol, ac ar yr iaith Gymraeg yn fwy penodol. Cyfarwyddyd ydyw i rai sy’n 
 gyfrifol am fesur yr effeithiau tebygol hynny, am lunio polisi ac am gynghori ar 
 benderfyniadau datblygu. 
 
2.6  Bydd angen i ddatblygwyr ac awdurdodau cynllunio lleol chwilio drwy’r ystadegau 
 perthnasol sydd ar gael yn lleol a chenedlaethol i wneud asesiad clir o’r ffynonellau 
 data ar y pum agwedd ar fywyd cymunedol. Mae rhestr o’r ffynonellau data mwyaf 
 perthnasol, a’u gwefannau, yn Atodiad Ch. Gellir cael gafael yn hawdd ac yn ddi-dâl ar 
 y rhan fwyaf o’r data, ac mae rhai mathau o ddata yng nghyswllt cymunedau penodol 
 ar gael ar beiriannau 
 chwilio ar-lein. 
 
3.  METHODOLEG AC ASESU 
 
3.1  Dyfeisiwyd y Fethodoleg ar gyfer Asesu’r Effaith ar Iaith ar ôl ystyried y math o 
 fethodolegau asesu effaith a ddefnyddir eisoes ar gyfer gwahanol agweddau ar 
 gynllunio a datblygu. Mae’r methodolegau hyn fel arfer yn cynnwys naill ai system 
 sgorio tic / croes yn ateb i bob cwestiwn, neu system sgorio rhifol.  
 
 Sgorio’r Rhestr Wirio 
 
3.2  Mae’r Fethodoleg ar gyfer Asesu’r Effaith ar Iaith yn broses oddrychol a’i nod yw 
 sefydlu’r effeithiau tebygol sy’n deillio o bolisi neu gais datblygu. Pan fydd swyddogion 
 yn defnyddio’r rhestr wirio, dylid ateb pob cwestiwn gyda sgôr cadarnhaol, negyddol 
 neu niwtral i adlewyrchu effaith dybiedig y datblygiad yn erbyn y pum dimensiwn. 
 Rhaid rhoi sgôr rhifol yn ateb i bob cwestiwn ar y rhestr wirio, gyda +1 yn cynrychioli 
 effaith gadarnhaol dybiedig, -1 yn golygu effaith negyddol dybiedig, a 0 yn golygu 
 effaith niwtral dybiedig. 
 
3.3  Yn raddol, bydd sgoriau o +1, -1 a 0 yn cael eu rhoi yn atebion i bob cwestiwn ar y 
 rhestr wirio ar gyfer pob un o’r pum agwedd ar fywyd cymunedol. Mae gallu cymharu 
 opsiynau yn bwysig ar gyfer gwneud asesiad, gan dywys yr asesydd at y dewis ‘gorau’ 
 yn gyffredinol. Mae’r asesiad o effaith yn helpu i oleuo penderfyniadau ynghylch pa 
 bynciau ar y rhestr wirio sy’n perfformio’n well nag eraill yn erbyn y pum dimensiwn ar 
 fywyd cymunedol drwy ddatgelu’r effeithiau posibl. Rhaid i’r dewisiadau yn y pen draw 
 gael eu gwneud gan yr asesydd. Os na ellir ateb unrhyw gwestiwn, awgrymir y bydd 
 angen i’r aseswyr greu data a thystiolaeth newydd i chwilio am ateb. Yn y broses 
 asesu, bydd methiant i ateb cwestiwn (h.y. lle na roddir ateb o gwbl) yn cael ei ddileu 
 o’r sgôr cyffredinol. Bydd matrics terfynol y Mynegai Asesu Effaith Gyffredinol (gweler 
 isod) yn nodi pa opsiynau sy’n cael effeithiau mwyandwyol neu, i’r gwrthwyneb, yn 
 cyfrannu’n llesol. 
 
3.4  Nid awgrymir y bydd ychwanegu a chymharu’r effeithiau hyn yn gwneud y dewis 
 terfynol i’r datblygwr / awdurdodau cynllunio lleol yn un hawdd. Fodd bynnag, bydd 
 matrics sy’n canfod effeithiau sylweddol cymharol gadarnhaol neu negyddol, ac sy’n 
 cynnwys sylwadau, yn helpu gwneuthurwyr penderfyniadau i ddewis yr opsiwn mwyaf 
 cynaliadwy. Bydd y pwysigrwydd neu’r pwysau a roddir i gwestiwn rhestr wirio yn 
 amrywio ar gyfer gwahanol bolisïau a chynigion datblygu, a mater i’r aseswyr yw 
 dyfarnu hynny. Er enghraifft, bydd angen i’r datblygwr a’r awdurdod cynllunio lleol 

 farnu faint o bwysau i’w rhoi i’r atebion rhestr wirio hynny sy’n ymwneud â’r tymor byr 
 neu hir. 
 
3.5  Bydd nifer o achosion lle na fydd y categoreiddio hwn yn bosibl a dylid cofnodi’r rhain 
 fel ‘ddim yn gwybod’ neu gyda nod ymholiad. Hefyd, bydd achosion lle na fydd yn 
 bosibl categoreiddio’r polisi gan fod geiriad y polisi yn golygu na ellir mesur ei 
 effeithiau tebygol. Dylid trin hyn, hefyd, fel ymholiad (gweler y blwch isod). Dylid ail-
 lunio’r polisïau hyn fel y gellir eu mesur gyda tharged neu ddangosydd addas. 
 
3.6  Bydd llawer o’r gwerthuso a fydd yn deillio o’r fethodoleg arfaethedig o leiaf yn rhannol 
 ansoddol, ac yn dibynnu ar grebwyll yr aseswyr. O’r herwydd, mae’r dull a hybir yn un 
 sy’n defnyddio system mewnosod testun ar gyfer y fframwaith gwerthuso, yn lle 
 dibynnu’n unig ar symbolau. Yn aml, bydd y materion a godir gan y testun yn deillio o 
 ‘gysylltiad meddwl’ yn hytrach na’n uniongyrchol o’r fframwaith gwerthuso. Mae 
 cysylltiadau o’r fath yn aml yn bur werthfawr, gan wneud rhyng-gysylltiadau rhwng 
 gwahanol agweddau ar effaith – ni fyddai asesiad symbolau yn rhoi hyn. 
 
 Cyfrifo’r Mynegai Effaith Gyffredinol 
 
3.7  Y rhan derfynol o’r fethodoleg asesu yw’r Mynegai Asesu Effaith Gyffredinol. Mae hwn 
 yn cynnwys tabl cryno mesuredig fel bo’r asesydd yn gallu cyfrifo sgôr cadarnhaol, 
 negyddol neu niwtral ar gyfer yr effeithiau tybiedig sy’n debygol o ddigwydd. Bydd y 
 sgôr yna’n dod yn ystyriaeth berthnasol wrth asesu cais am ganiatâd cynllunio yng 
 nghyswllt rheoli datblygu, neu’n ddangosydd ar gyfer asesu a ddylid mabwysiadu 
 polisi neu gais datblygu neu beidio. 
 
3.8  Mae pob un o’r cwestiynau o fewn pob un o’r pum agwedd ar fywyd cymunedol – 
 nodweddion poblogaeth, ansawdd bywyd, ffactorau economaidd, cyflenwad seilwaith, 
 materion cymdeithasol a diwylliannol – yn cynhyrchu ystod o sgoriau a elwir yn fynegai 
 sylfaenol. Gellir yna defnyddio’r 18 sgôr hyn i gyfrifo’r Sgôr Mynegai Sylfaenol 
 Cyffredinol sef, yn syml, y sgôr cyfartalog ar draws yr holl atebion. Mae Sgôr Sylfaenol 
 Cyffredinol rhwng 0.1 a 1.0 yn dynodi effaith gadarnhaol; mae sgôr o 0 yn dynodi 
 effaith niwtral; mae sgôr rhwng –1.0 a –0.1 yn dynodi effaith negyddol, gyda ffigurau 
 gwirioneddol yn cynrychioli difrifoldeb cymharoltybiedig yr effaith. 
 
3.9  Mae’r tabl cryno yn awtomatig yn cyfrifo mynegai dimensiynol, sy’n sgôr cyfartalog ar 
 gyfer pob un o’r pum agwedd ar fywyd cymunedol – cyfartalog boblogaeth; cyfartalog 
 ansawdd bywyd; cyfartalog ffactorau economaidd; cyfartalog seilwaith; a chyfartalog 
 ar gyfer materion cymdeithasol. Mae hyn yn galluogi’r aseswyr i gymharu’r sgôr 
 cyfartalog ar gyfer pob un o’r pum dimensiwn, tra’n cydnabod yr effeithiau mwyaf 
 tybiedig, ac unrhyw gyfnewidiadau posibl, rhwng y naill ddimensiwn a’r llall. 
 
3.10  Gan ddibynnu ar flaenoriaethau polisi’r awdurdod cynllunio lleol, amcanion y cynllun 
 datblygu, a phroffil economaidd-gymdeithasol y gymuned lle bwriedir cyflwyno’r 
 datblygiad, yn y cam hwn o’r asesiad gall yr asesydd roi mwy o bwyslais ar un neu fwy 
 o’r pum dimensiwn pan ddefnyddir y Mynegai Effaith Gyffredinol fel arf i wneud 
 penderfyniad. Mater i’r awdurdod cynllunio yw rhoi mwy o bwysau neu beidio ar 
 ddimensiwn penodol, a chyfiawnhau hynny ar sail amgylchiadau lleol a blaenoriaethau 
 polisi. Ond hefyd, gall yr asesydd ystyried bod y pum agwedd ar fywyd yr un mor 
 bwysig â’i gilydd, gan felly roi yr un pwysau iddynt. 

3.11  Gellir yna defnyddio’r Sgôr Mynegai Sylfaenol Cyffredinol i gyfrifo Sgoriau Effaith ar 
 Iaith. Rhennir y sgoriau hyn yn dri amrywiad – i gynrychioli faint mor bwysig yw’r iaith 
 yn y lleoliad arbennig hwnnw: os tybir bod gan yr iaith bwysigrwydd ‘uchel’; os ystyrir 
 bod gan yr iaith bwysigrwydd ‘canolig’; ac os bernir bod gan yr iaith bwysigrwydd ‘isel’. 
 Cyfrifir y ffigurau hyn yn awtomatig. Mater i’r awdurdod cynllunio lleol fydd defnyddio 
 arwyddocâd ‘uchel’, ‘canolig’ neu ‘isel’ i nodi pwysigrwydd iaith, a phenderfynir hyn ar 
 sail lleoliad arfaethedig y datblygiad ac ar sail canlyniadau’r ymarfer Proffil Ieithyddol. 
CYN 
4.  DEFNYDDIO’R SGORIAU EFFAITH AR IAITH YM MAES CYNLLUNIO 
 
4.1  Lle cymhwysir y fethodoleg i gais am ganiatâd cynllunio yng nghyswllt rheoli datblygu, 
 bydd canlyniadau’r asesiad yn ystyriaeth berthnasol gyda phenderfynu’r cais hwnnw. 
 Lle cymhwysir y fethodoleg i bolisi neu gynigion datblygu y bwriedir eu cynnwys mewn 
 strategaeth neu gynllun datblygu, bydd canlyniadau’r asesiad yn rhoi syniad i’r 
 awdurdod cynllunio lleol ynghylch a ddylai symud ymlaen gyda’r polisi neu beidio. 
 
4.2  Mae’r Sgôr Effaith ar Iaith (a’r asesiad o effaith gyffredinol) yn rhannol yn fater o 
 grebwyll; mae’r sgôr yn cyflwyno barn ystyriol ar ran y datblygwr / awdurdod cynllunio 
 lleol, yn benodol ynghylch lles iaith a chymuned, a byddai disgwyl i’r datblygwr / 
 awdurdod cynllunio lleol gyfiawnhau a rhoi rhesymau dros ddefnyddio’r fethodoleg 
 asesu mewn achosion unigol. 
 
4.3  Ar adegau, bydd angen gwneud penderfyniadau sy’n diogelu’r iaith yn erbyn 
 buddiannau cymdeithasol ac economaidd eraill. Lle mae’r awdurdod cynllunio lleol yn 
 penderfynu bod effaith debygol cais datblygu neu bolisi yn andwyol i les y gymuned ac 
 yn fygythiad posibl i’r iaith, dylai’r awdurdod cynllunio ddangos drwy ganlyniadau’r 
 fethodoleg asesu pam y byddai’r iaith Gymraeg, fel budd o bwysigrwydd 
 cydnabyddedig, yn cael ei niweidio’n amlwg pe bai’r 
 datblygiad yn mynd yn ei flaen. 
 
4.4  Bydd soffistigeiddrwydd y fethodoleg asesu effaith ar iaith yn sicrhau bod sylfaen 
 gadarn yn seiliedig ar dystiolaeth yn cael ei darparu i wneuthurwyr penderfyniadau o’i 
 defnyddio i lunio polisi cynllunio ac wrth reoli datblygu. I ddechrau, bydd angen i’r 
 Asesiad o Effaith ar yr Iaith Gymraeg gael ei gydnabod mewn polisi cynllunio 
 cenedlaethol gan Lywodraeth y Cynulliad er mwyn rhoi elfen o sicrwydd i awdurdodau 
 cynllunio lleol ac fel y gellir rhoi’r fethodoleg ar waith yn ymarferol. 
 
 Trosolwg 
 
4.5  Dylai awdurdodau lleol ddefnyddio’r nodyn hyn fel canllaw i’w hasesiadau eu hunain, 
 yng nghyswllt y data a ddefnyddir a’r cysylltiadau a nodir rhwng datblygiadau a’u 
 heffeithiau. Fodd bynnag, cryfheir y fethodoleg asesu yn sylweddol drwy fonitro  
 datblygiadau lleol a mesur eu heffaith ar draws y pum agwedd ar fywyd cymunedol. 
 Bydd hyn yn galluogi awdurdodau i ddarogan yr effaith debygol ar iaith a chymuned yn 
 fwy hyderus. 
 
4.6  Dylid gweld y rhestr wirio a nodir yma fel man cychwyn a chanllaw i asesu effaith yn y 
 dyfodol. Dylid ei defnyddio ar y cyd ag ystod eang o ddata lleol a chenedlaethol, a 
 gwybodaeth leol. Dylai’r fethodoleg asesu arwain at ddyfarniadau mwy gwybodus 
 ynghylch effeithiau datblygiad ar gymuned, ac felly, at bolisïau a phenderfyniadau 
 mwy priodol. Er hynny, ni all gynnig datganiad diffiniedig na meintiol ar effeithiau 
 datblygiad. 

4.7  Dylai’r dewis o gwestiynau rhestr wirio a’r agweddau ar fywyd cymunedol y mesurir y 
 broses asesu effaith ar iaith yn eu herbyn fod ar sail, a dylid hefyd eu cysylltu i, 
 amcanion sy’n ymwneud yn benodol â bwriad ac nid â disgrifiad. Dylid cyfyngu nifer y 
 pynciau rhestr wirio a chymunedol am resymau ymarferol ac ariannol, gan osgoi’r 
 posibilrwydd o orlwytho gwybodaeth. Dylid eu cadw i’r lleiafswm, ac un maen prawf 
 hanfodol yw bod data ar gael i gynorthwyo gwneud dyfarniad ystyriol ynghylch pob un 
 am gost resymol. Mae’n holl bwysig bod cynnydd gyda gweithredu’r asesiad o effaith 
 ar iaith yn cael ei fonitro a’i effaith yn cael ei adolygu yng nghyswllt yr amcanion ar 
 gyfer yr iaith Gymraeg a chymunedau cynaliadwy. 
 
4.8  Mae un o’r angenrheidiau ar gyfer asesiad o effaith ar iaith yn glir: rhaid i’r cwestiynau 
 rhestr wirio fod yn ddigon penodol eu bwriad i alluogi eu hasesu. A chymryd bod 
 cwmpas a natur yr asesiad o effaith yn gyson â’r cyngor yn PPW Cymru a’r TAN 
 perthnasol, dylai fod yn bosibl ei weithredu a’i ddefnyddio ar gyfer llunio polisi, 
 gwerthuso polisi a rheoli datblygu. Lle nad yw’r fethodoleg asesu effaith ar iaith yn 
 gallu rhoi syniad clir o effeithiau posibl polisi neu gynigion datblygu arbennig, bydd yn 
 arwydd felly bod y polisi neu’r cynnig datblygu yn aneglur ac nad yw’n ddigon penodol 
 ac, o ganlyniad, yn awgrymubod angen ei ddiwygio. 
 
 Cwestiynau Rhestr Wirio ar yr Effeithiau ar Iaith a Chymuned 
 
 A fyddech gystal â llenwi’r holiadur canlynol, gan roi gymaint o fanylion â phosibl. Ar ôl 
 y prif gwestiwn,rhoddir cyfle i wneud sylwadau pellach ar faterion allweddol. Mae rhan 
 (a) yn dilyn pob cwestiwn yngyfle i wneud asesiad cyffredinol; mae rhan (b) yn 
 ddatganiad tystiolaeth, fel arfer yn seiliedig ar brofiad blaenorol; rhan (c) yw eich 
 asesiad chi, ar sail tystiolaeth, o’r effaith gyffredinol ar y gymuned, ac mae rhan (ch) 
 yn trafod mesurau lliniaru posibl. Bydd angen bwydo’r asesiad rhifol yn rhan (c) ym 
 mhob cwestiwn i’r ‘arf’ ar gyfer mesur effaith gyffredinol ar ddiwedd yr holiadur. 
 
NODWEDDION POBLOGAETH 
 

 

1.  A ydyw’r polisi / cynllun / rhaglen / prosiect yn debygol o arwain at gynnydd / lleihad yn y boblogaeth 
a allai: 
 
Effeithio ar y cydbwysedd rhwng siaradwyr Cymraeg / Saesneg (mewn ffordd 
negyddol / gadarnhaol)? neu 

  

Arwain at ddirywiad absoliwt neu gyfrannol yn nifer y siaradwyr Cymraeg? 
 
a)  DISGRIFIWCH eich asesiad cyffredinol os gwelwch yn dda 

  

b)  NODWCH unrhyw dystiolaeth flaenorol (astudiaethau achos lleol / 
cenedlaethol ar sail Cyfrifiad 1991 a 2001 y Deyrnas Unedig) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
2.  A ydyw’r polisi / cynllun / rhaglen / prosiect yn debygol o arwain at fwy o fewnfudo? 
 
A allai hyn arwain at gynnydd parhaol yng nghyfran yr aelwydydd di Gymraeg? 
 

  

A fydd y newid yn barhaol neu’n un dros dro? 
 
a)  DISGRIFIWCH eich asesiad cyffredinol os gwelwch yn dda 

b)  NODWCH unrhyw dystiolaeth flaenorol (astudiaethau achos lleol / 
cenedlaethol ar sail Cyfrifiad 1991 a 2001 y Deyrnas Unedig) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
3.  A ydyw’r polisi / cynllun / rhaglen / prosiect yn debygol o arwain at fwy o allfudo? 
 
A ydyw’r broses o allfudo yn debygol o arwain at golli aelwydydd di Gymraeg? 
 

  
 

A fydd y newid yn barhaol neu’n un dros dro? 
 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (astudiaethau achos lleol / 
cenedlaethol ar sail Cyfrifiad 1991 a 2001 y Deyrnas Unedig) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  
 
 

4.  A ydyw’r polisi / cynllun / rhaglen / prosiect yn debygol o arwain at newid strwythur oed y gymuned?  
A allai: 
 
Arwain at fod pobl ifanc / canol oed / pobl hyn sy’n siarad Cymraeg yn gadael yr 
ardal neu’n symud i’r ardal, gan arwain at: 

  

Newidiadau yn y patrymau gweithgarwch traddodiadol a fyddai, yn ei dro, yn 
arwain yn fwy o bobl yn dymuno symud i ffwrdd? 

  

Tensiynau cymdeithasol / chwalu’r rhwydweithiau cymdeithasol traddodiadol? 
 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (astudiaethau achos lleol / 
cenedlaethol ar sail Cyfrifiad 1991 a 2001 y Deyrnas Unedig) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
ANSAWDD BYWYD 
 
5.  A ydyw’r polisi / cynllun / rhaglen / prosiect yn debygol o gael effaith ar iechyd pobl leol?  A allai: 
 
Gynyddu’r risg o salwch, gan felly wneud y gymuned yn lle llai dymunol i fyw 
ynddi? 

  

Bod a’r potensial i wneud bywyd yn ddrytach, gan felly gynyddu’r risg o 
broblemau ariannol / straen ar y boblogaeth leol Cymraeg ei hiaith? 
 
a)  DISGRIFIWCH eich asesiad cyffredinol os gwelwch yn dda 

  

b)  NODWCH unrhyw dystiolaeth flaenorol (astudiaethau lleol neu Fynegai 
Amddifadedd) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw   

effaith GADARNHAOL? 
 
6.  A ydyw’r polisi / cynllun / rhaglen / prosiect yn debygol o gael effaith ar fwynder yr ardal leol?  A 
allai: 
 
Arwain at ddirwyiad yn ansawdd yr amgylchedd, gan felly wneud y gymuned yn 
lle llai dymunol i fyw ynddi? 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (asesiadau amgylcheddol lleol neu 
arolygon preswylwyr lleol) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
7.  A ydyw’r polisi / cynllun / rhaglen / prosiect yn debygol o arwain at y bygythiad o fwy o droseddu neu 
drais yn y gymuned?  A allai: 
 
Gynyddu’r risg o droseddu neu drais, gan felly wneud y gymuned yn lle llai 
dymunol i fyw ynddi? 
 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (ffigurau troseddu lleol / cofnodion yr 
heddlu mewn ardaloedd sydd a datblygiadau tebyg) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
FFACTORAU ECONOMAIDD 
 
8.  A ydyw’r polisi / cynllun / rhaglen / prosiect yn debygol o gael effaith andwyol ar fusnesau lleol?  A 
allai: 
 
Fod a’r potensial i arwain at sefyllfa lle byddai busnesau lleol – Cymraeg eu 
hiaith – yn cau, oherwydd: 

  

Lleihad yn y boblgaeth leol yn gyffredinol? 
 

  

Cynnydd yn nifer y preswylwyr di Gymraeg? 
 

  

Cynnydd mewn cystadleuaeth andwyol / fanteisiol? 
 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (arolygon busnes lleol neu asesiadau 
economaidd lleol) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
9.  A ydyw’r polisi / cynllun / rhaglen / prosiect yn debygol o gael effaith andwyol ar swyddi lleol?  A 
allai: 

Greu swyddi i’r boblogaeth leol Cymraeg ei hiaith (efallai drwy fod gan bobl leol 
Cymraeg eu hiaith y sgiliau iawn?) 

  

Bygwth swyddi’r boblogaeth leol Cymraeg ei hiaith (efallai drwy arwain at gau 
busnesau lleol) 
 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (astudiaethau lleol) 
 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
10.  A ydyw’r polisi / cynllun / rhaglen / prosiect yn debygol o arwain at fwy o amrywiaeth economaidd?  
A allai: 
 
Fod a’r potensial i arwain at fwy o wahanol swyddi i’r boblogaeth leol Cymraeg 
ei hiaith, oherwydd arallgyfeirio economaidd? 

  

Arwain at fwy o siaradwyr di Gymraeg yn mewnfudo? 
 

  

a)  DISGRIFIWCH eich asesiad cyffredinol os gwelwch yn dda   
b)  NODWCH unrhyw dystiolaeth flaenorol (astudiaethau lleol neu Gyfrifiad y 
Deyrnas Unedig) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
11.  A ydyw’r polisi / cynllun / rhaglen / prosiect yn debygol o gael effaith ar lefelau cyflog lleol?  A allai: 
 
Fod a’r potensial i gynyddu / lleihau lefelau cyflog oherwydd cynyddu’r gweithlu / 
cystadleuaeth fusnes? 
 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (astudiaethau lleol neu Fynegai 
Amddifadedd Incwm) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
12.  A ydyw’r polisi / cynllun / rhaglen / prosiect yn debygol o gael effaith ar bris cyfartalog tai?  A allai: 
 
Orfodi pobl leol Cymraeg eu hiaith i adael y gymuned? 
 

  

Bod a’r potensial i arwain at fwy o ddigartrefedd / straen tai ymhlith aelwydydd 
lleol Cymraeg eu hiaith? 

  

Atal pobl leol Cymraeg eu hiaith rhag dychwelyd i’r ardal / gymuned? 
 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (astudiaethau lleol gan asiantau tai 
neu wybodaeth a gasglwyd drwy arolygon angen tai) 

  

c)  NODWCH a ydych yn credu y bydd y datblygiad yn cael effaith   

GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 
ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
CYFLENWAD SEILWAITH 
 
13.  A ydyw’r polisi / cynllun / rhaglen / prosiect yn debygol o gael effaith ar ysgolion lleol?  A allai: 
 
Fygwth / diogelu ysgolion lleol o ganlyniad i fwy / llai o fyfyrwyr ar y gofrestr 
ysgol? 

  

Newid y cydbwysedd rhwng myfyrwyr Cymraeg eu hiaith a di Gymraeg? 
 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (astudiaethau lleol a data gan 
Awdurdodau Addysg Lleol) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
14.  A ydyw’r polisi / cynllun / rhaglen / prosiect yn debygol o gael effaith ar wasanaethau gofal iechyd?  
A allai: 
 
Fygwth / diogelu cyfleusterau / gwasanaethau lleol cyfrwng Cymraeg? 
 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (astudiaethau lleol a gwybodaeth ar 
gyfer Ymddiriedolaethau Iechyd Lleol) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
15.  A ydyw’r polisi / cynllun / rhaglen / prosiect yn debygol o gael effaith ar ddarparu gwasanaethau 
lleol, fel siopau / swyddfeydd post / banciau / tai tafarn?  A allai: 
 
Fygwth / diogelu siopau / swyddfeydd post / banciau / tai tafarn lleol mewn 
cymunedau Cymraeg eu hiaith, gan felly orfodi rhai grwpiau o’r boblogaeth i 
symud allan o’r ardal / gymuned, e.e. yr henoed neu’r anabl, neu’r ifanc? 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (astudiaethau lleol neu wybodaeth 
fasnachol sydd ar gael o gyfeiriaduron busnes, y swyddfa TAW neu’r gofrestr 
trethi busnes) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
AGWEDDAU CYMDEITHASOL A DIWYLLIANNOL 
 
16.  A oes gan y polisi / cynllun / rhaglen / prosiect botensial i arwain at densiynau cymdeithasol, 
gwrthdaro neu raniadau difrifol o fewn y gymuned Cymraeg ei hiaith?  A allai: 

Gael effaith anwastad sylweddol ar wahanol rannau o’r gymuned leol, gan greu 
mantais i rai grwpiau ac anfantais i eraill? 

  

Mynd yn groes i werthoedd traddodiadol mewn rhai rhannau o’r gymuned? 
 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (astudiaethau / asesiadau lleol) 
 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
17.  A oes gan y polisi / cynllun / rhaglen / prosiect botenisal i arwain at newidiadau i’r traddodiadau / 
diwylliant Cymreig lleol?  A allai: 
 
Arwain at fod aelwydydd lleol Cymraeg eu hiaith yn gorfod symud i ffwrdd o’r 
ardal? 

  

Arwain at gynnydd sylweddol yn nifer yr aelwydydd di Gymraeg heb fod yn lleol? 
 

  

Arwain at erydu cysylltiadau teuluol neu rwydweithiau cymdeithasol eraill? 
 

  

Arwain at newidiadau sylweddol i’r cyd-destun economaidd neu gymdeithasol, 
gan fygwth ffyrdd traddodiadol o fyw? 

  

Effeithio ar aelwydydd lleol Cymraeg eu hiaith drwy gyflwyno / cyflymu newid 
cymdeithasol? 
 

  

a)  DISGRIFIWCH eich asesiad cyffredinol os gwelwch yn dda 
 

  

b)  NODWCH unrhyw dystiolaeth flaenorol (astudiaethau / asesiadau lleol) 
 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

  

 
18.  A oes gan y polisi / cynllun / rhaglen / prosiect botensial i gael effaith ar grwpiau gwirfoddol / 
gweithgarwch / ieuenctid lleol?  A allai: 
 
Orfodi pobl leol sy’n weithgar mewn grwpiau lleol i symud allan o’r gymuned, 
oherwydd: 

  

Effaith sy’n cynyddu diwethdra / straen economaidd? 
 

  

Effaith sy’n arwain at godi prisiau tai / straen tai? 
 

  

a)  DISGRIFIWCH eich asesiad cyffredinol os gwelwch yn dda  
 

  

b)  NODWCH unrhyw dystiolaeth flaenorol (astudiaethau ac asesiadau lleol / 
Mynegeion Amddifadedd) 

  

c)  NODWCH a ydych yn credu y bydd y datblygiad yn cael effaith 
GADARNHAOL (1), NIWTRAL (0) neu NEGYDDOL (-1) ar y GYMUNED ar y 
cyfan 

  

ch)  Sut fyddai modd lliniaru unrhyw effaith NEGYDDOL, neu wella unrhyw 
effaith GADARNHAOL? 

Nodiadau 
 
Mae Cwestiwn 1 yn ystyried y mater sylfaenol o dwf neu leihad poblogaeth o ganlyniad i 
ddatblygu. Mae gan y rhan fwyaf o ddatblygiadau dueddiad i sefydlogi poblogaeth neu i 
symbylu twf. Ond un cwestiwn sylfaenol yw a fydd y datblygiad yn arwain at dwf cynhenid 
(e.e. yn creu swyddi lleol ac yn caniatáu i bobl a fyddai fel arall wedi gadael y gymuned i 
aros yno) neu a ydyw’n debygol o brysuro mewnfudo. Er bod mewnfudo yn aml yn rym 
cadarnhaol mewn cymunedau gwledig, mae lefelau twf sylweddol yn debygol o effeithio ar y 
cydbwysedd cymdeithasol (o ran strwythur oed ac incwm, a chefndir diwylliannol 
gymdeithasol).  Rhaid barnu a fydd twf poblogaeth yn effeithio’n gadarnhaol neu’n andwyol 
ar sefyllfa’r iaith fel rhan o wead cymdeithasol y gymuned. Mae’r farn ynghylch hyn yn 
debygol o dynnu ar brofiad blaenorol, gydag asesiadau rhannol yn tynnu ar ddata Cyfrifiad. 
 
Mae Cwestiwn 2 yn rhoi sylw i fater mewnfudo yn fwy uniongyrchol. Mae rhai datblygiadau 
yn debygol o achosi ad-drefnu cymdeithasol. Er enghraifft, nid yw datblygiad preswyl i 
bwrpas ymddeol mewn cymuned sydd â strwythur oed ifanc yn debygol o ddiwallu angen 
lleol tra’n achosi newid cymdeithasol parhaol. Fodd bynnag, nid yw datblygiad cartrefi 
gwyliau yn debygol o achosi unrhyw newid parhaol i’r strwythur cymdeithasol, a gallai 
arwain at fanteision economaidd a asesir mewn cwestiynau eraill nes ymlaen. Eto, bydd y 
farn ynghylch hyn yn seiliedig ar brofiad, gyda data o’r Cyfrifiad i gefnogi hyn. 
 
Mae Cwestiwn 3 yn edrych ar allfudo. Nid yw y rhan fwyaf o ddatblygiadau yn gysylltiedig 
ag allfudo, gyda rhai eithriadau amlwg. Gall trosi gwasanaethau hanfodol (siopau neu 
ysgolion er enghraifft) yn ddefnydd preswyl ddarbwyllo pobl rhag aros yn y gymuned. Mae 
defnyddiau tir anghymdogol (cyfleusterau neu losgyddion gwastraff) neu rai sy’n cael eu 
hystyried i fod yn amhriodol mewn ardaloedd gwledig mwy anghysbell (gan gynnwys 
canolfannau lloches mawr) yn gallu cael effaith debyg. Unwaith eto, bydd angen barnu hyn 
ar sail cynsail asesiadau blaenorol. 
 
Mae Cwestiwn 4 yn cydnabod mai pur anaml y mae symudiadau neu golledion poblogaeth 
yn unffurf ar draws y proffil oed. Mae datblygiadau yn debygol o effeithio ar bobl iau, 
teuluoedd, pobl sengl neu aelwydydd hyn mewn gwahanol ffyrdd. Gall datblygiad sy’n hybu 
ymddeol brinhau cyfleoedd tai i bobl iau. Gall datblygiad nad yw’n creu gwaith neu 
gyfleoedd tai wedi eu teilwrio i anghenion pobl iau arwain, yn anfwriadol, at alltudio’r grwp 
hwn o’r gymuned leol. Mae datblygiadau nad ydynt yn hybu ac yn helpu i gynnal 
cydbwysedd cymdeithasol yn debygol o brofi’n gymdeithasol ac yn ddiwylliannol 
anghynaliadwy. 
 
Yng Nghwestiwn 5, gwneir ymgais i ganfod y cysylltiad rhwng iechyd a chymuned. Gall 
amddifadedd iechyd waethygu os yw tai pobl yn anaddas i’w hanghenion; os yw ffyrdd neu 
seilwaith wedi eu cynllunio’n wael neu os yw datblygiad diwydiannol yn cyfrannu at 
amgylchedd byw o ansawdd gwael. Felly hefyd, gall prinder tir glas integredig mewn 
cynigion datblygu amharu ar brydferthwch ardal. Efallai nad yw’r prosesau hyn yn effeithio 
ddim gwahanol ar breswylwyr Cymraeg eu hiaith ag ar drigolion di Gymraeg. Ond, os yw 
anheddiad yn bennaf yn un Cymraeg ei iaith – neu mae Cymraeg yn amlwg yn rhan o 
blethiad y gymdeithas – yna mae amharu ar ansawdd bywyd pobl yn gallu effeithio ar 
sefydlogrwydd y gymuned; bydd pobl sy’n gallu fforddio â symud i ffwrdd yn gwneud hynny, 
a bydd y mannau hyn yn cael eu carfanu’n gymdeithasol yn fwy fyth. Yr ochr arall i’r geiniog, 
wrth gwrs, yw bod mewnfudwyr di Gymraeg yn llai tebygol o symud i leoedd llai atyniadol, 
oni bai mai cost yw eu prif gonsýrn yn hytrach nag ansawdd bywyd ac apêl esthetig. 
CY 
Mae Cwestiwn 6 yn ymdrin â mater cysylltiedig. Bydd unrhyw ddirywiad mewn ansawdd yr 

amgylchedd yn cael effaith debyg, gan leihau apêl trefi, pentrefi neu gymdogaethau 
arbennig. Gallai lleihau ansawdd yr amgylchedd / apêl esthetig, neu fwynder cyffredinol, 
ysgogi pobl sydd â mwy o arian i’w wario i adael, tra’n achosi mewnlifiad o aelwydydd ar 
incwm is. Mae hyn yn debygol o effeithio ar gydbwysedd y trigolion Cymraeg / Saesneg eu 
hiaith yn ogystal ag ar gydbwysedd gwahanol grwpiau incwm a chymdeithasol. Rhaid i 
gymunedau gynnig lefel arbennig o ansawdd bywyd os ydynt i aros yn gymdeithasol 
sefydlog a chydlynol. 
 
Mae Cwestiwn 7 yn canolbwyntio ar droseddu: bydd troseddu – fel iechyd a mwynder – yn 
cael dylanwad tymor hir ar sefydlogrwydd a chydlyniant cymdeithasol. Cymuned gynaliadwy 
yw un lle cedwir troseddu ar lefel ddioddefol. Eto, gall cynnydd mewn troseddu – neu fwy o 
ofn troseddu – yrru pobl i ffwrdd neu weithio yn erbyn twf poblogaeth cytbwys. Mae hefyd yn 
arwain at straen personol a allai waethygu pryderon iechyd. Mae’r holl faterion ansawdd 
bywyd hyn yn bygwth cydbwysedd cymdeithasol: bydd pobl sy’n gallu fforddio â symud i 
ffwrdd yn gwneud hynny; gall cymunedau ddod i gael eu dominyddu gan grwpiau incwm isel 
sydd â’r lleiaf o ddewis ganddynt ynghylch lle i fyw. Mae’r anghydbwysedd hwn yn debygol o 
weithio yn erbyn buddiannau’r iaith Gymraeg, gan mai ond mewn cymunedau cytbwys a 
chynaliadwy y gall ffynnu. 
 
Mae Cwestiwn 8 yn troi at ddimensiwn economaidd y gymuned. Gall datblygiadau newydd 
arwain at sefydlu neu gau / cwtogi busnesau mewn cymdogaeth, tra’n cael effaith bosibl ar 
nwyddau a phris nwyddau. Gallai hyn arwain at sefyllfa lle mae rhai ymhlith y boblogaeth yn 
methu â chael gafael ar y nwyddau hyn, neu at fod preswylwyr yn cael mwy o ddewis. Un 
dyfarniad allweddol i’w wneud yw i ba raddau y lleolir ystod a dewis o fusnesau yn agos at ei 
gilydd ac a ydyw hyn o fudd neu o anfantais i gymunedau. 
 
Mae Cwestiwn 9 yn cydnabod y gall datblygiadau newydd effeithio ar nifer, math ac 
ansawdd y swyddi sydd ar gael yn y farchnad lafur leol, gan ddibynnu ar fod amrediad o 
sgiliau ar gael. Gall prinder rhai sgiliau arwain at newid y proffil cymunedol wrth i weithwyr 
benderfynu symud i rywle lle medrant ddefnyddio eu sgiliau yn effeithiol. 
 
Mae Cwestiwn 10 yn mynd â hyn gam ymhellach ac yn cydnabod y gall datblygiad newydd 
greu cyfleoedd gwaith newydd, sydd angen sgiliau penodol, e.e. gallai datblygiad hamdden / 
twristiaeth yn seiliedig ar ddiwydiannau diwylliannol fod angen defnyddio mwy o’r iaith fel 
sgil marchnad lafur. Byddai’n rhaid i unrhyw asesiad fod yng nghyswllt y potensial ar gyfer 
arallgyfeirio economaidd a’r gallu i dderbyn gweithluoedd newydd. 
 
Cwestiwn 11. Gall y cystadlu rhwng sectorau cyflogaeth arwain at wneud penderfyniadau 
marchnad lafur ynghylch lle i gyflogi ac ansawdd tybiedig y cyfleoedd cyflogaeth. Mewn 
economi fyd-eang gystadleuol, gall cymunedau sy’n dibynnu ar gyflogaeth allweddol fod yn 
agored i newidiadau cyflog colledus a chystadleuaeth fusnes anffafriol. 
 
Cwestiwn 12. Mae cynnydd a lleihad yn y galw am dai yn debygol o arwain naill ai at godi 
neu ostwng prisiau tai ac mae hyn yn debygol o effeithio ar wahanol rannau o’r gymuned yn 
anghymesur. Gall prisiau tai, pan gysylltir hwynt i fathau eraill o bwysau tai, effeithio ar allu 
rhai pobl i brynu tai. Gall hefyd achosi mewnfudo neu allfudo ynghyd â chael effaith benodol 
ar faint y defnyddir yr iaith mewn cymuned. Gall datblygiadau tai a phrisiau tai cyfnewidiol 
hefyd arwain at gynnydd mewn cymudo. Mae hyn yn gallu bod yn symptom o newidiadau 
mwy cyffredinol yn y farchnad dai. 
 
Mae Cwestiwn 13 yn ymwneud â chynaliadwyedd cyfleusterau addysgol lleol. Gall 
datblygiad arwain at sefyllfa lle mae gwasanaethau lleol hanfodol, fel ysgolion, ar eu hennill 

oherwydd y cynnydd yn y boblogaeth iau. Gallai diffyg unrhyw ddatblygiad a hynny, yn ei 
dro, yn golygu dim newid ym mhroffil oed y gymuned, fygwth hyfywedd ysgolion yn y 
dyfodol. Gallai diffyg darpariaeth a dewis o dai hefyd effeithio ar benderfyniadau ynghylch a 
fydd teuluoedd iau ar eu prifiant yn aros mewn cymdogaeth arbennig neu’n symud i ffwrdd. 
Mae mwy a mwy o deuluoedd yn gwneud penderfyniadau penodol y dyddiau hyn yng 
nghyswllt dewis ysgol i’w plant a gall hyn fod yn ffactor sy’n cyfrannu at, os nad y prif 
ddylanwad ar benderfyniad i symud ty. 
 
Mae Cwestiwn 14 yn ystyried darpariaeth gwasanaethau gofal iechyd yn y gymuned. Wrth i 
nifer y bobl oedrannus gynyddu’n anghymesur â nifer y bobl iau, un o’r prif ffactorau sy’n 
dylanwadu ar benderfyniad pobl i aros mewn ardal neu symud i fro arall am y tro cyntaf yw 
argaeledd y cyfleusterau iechyd. Gallai cadw neu sefydlu cyfleusterau gofal iechyd mewn 
cymuned effeithio ar hyfywedd yr iaith, yn enwedig lle mae canolfannau iechyd wedi dod yn 
fannau cyfarfod cymdeithasol, ac yn cynnal rhwydweithiau lleol Cymraeg eu hiaith. Mae 
prinder cyfleusterau yn gallu achosi pobl oedrannus i symud, neu’n arwain at sefyllfa lle mae 
teuluoedd yn gwneud penderfyniad poenus i helpu perthnasau oedrannus symud i rywle 
arall. 
 
Mae Cwestiwn 15 yn ymwneud â darparu gwasanaethau. Gall gwahanol fathau o 
ddatblygiad effeithio ar argaeledd a hyfywedd y gwasanaethau cymunedol presennol, hyd 
yn oed os lleolir y datblygiadau newydd hynny beth pellter oddi yno. Er enghraifft, gall 
datblygiad adwerthu mawr effeithio ar wasanaethau lleol ac ar rwydweithiau cymdeithasol yn 
y gymuned sy’n gweithredu fel mannau cyfarfod, ac yn cynnal cysylltiad cymunedol. Gall 
penderfyniadau gan fusnesau mwy i adleoli neu i gau busnes hefyd effeithio ar wahanol 
rannau o’r boblogaeth yn anghymesur. Byddai hyn yn dibynnu ar ddarparu trafnidiaeth 
gyhoeddus a cherbydau preifat, a hwylustod mynediad at y rhain. Gallai hyn hefyd arwain at 
fod angen symud ty a hynny, yn ei dro, yn cael effaith ar gynaliadwyedd y gymuned yn y 
tymor hir. 
 
Mae Cwestiwn 16 yn troi at bryderon cymdeithasol a diwylliannol. Mae rhai mathau o 
ddatblygiad yn dueddol o fegino tensiynau cymdeithasol – er enghraifft, datblygiadau sy’n 
amlwg yn rhy fawr i’r gymuned, neu ddefnyddiau sy’n ymddangos i fod yn anghydnaws â 
chymeriad / economi’r ardal dan sylw. Yn y gorffennol, mae datblygiadau pentrefi gwyliau 
mawr wedi wynebu protestiadau chwyrn, felly hefyd gynigion i godi canolfannau lloches neu 
i gadw pobl ifanc dan glo. Ond yn aml, mae’r potensial ar gyfer gwrthdaro yn llai amlwg ac 
yn fwy cynnil. Gall datblygiadau ymddeol sy’n ateb galw allanol ysgogi aflonyddwch lleol; 
medrant arwain at ddyfodiad aelwydydd di Gymraeg. Felly hefyd, gall canolfannau siopa 
newydd fygwth siopau llai lleol, sydd wedi chwarae rôl ganolog yn y gymuned leol ers 
blynyddoedd lawer. Gall yr holl ddatblygiadau hyn wynebu drwgdeimlad. Yn sicr, maent yn 
gallu sathru ar werthoedd lleol ac arwain pobl i gredu nad yw ystyriaethau diwylliannol yn 
cael eu cymryd o ddifrif. Ar y cyfan, medrant gael effaith ddigalon ar gymunedau Cymreig. 
 
Mae traddodiadau a diwylliant wedi eu hangori gan garennydd a rhwydweithiau 
cymdeithasol. 
 
Mae Cwestiwn 17  yn cydnabod y gall sawl gwahanol math o ddatblygiad arwain at alltudio 
siaradwyr Cymraeg a chyflwyno siaradwyr di Gymraeg. Os yw hyn yn digwydd, yna mae 
cysylltiadau teuluol yn cael eu torri; mae rhwydweithiau cymdeithasol yn chwalu; a 
chydlyniant cymdeithasol yn cael ei golli. Eto, gall datblygiad amhriodol fod yn fygythiadNLLU 
diwylliannol, gan lastwreiddio neu chwalu’r rhwydweithiau hynny y sylfaenwyd traddodiad 
arnynt. Mae cydnabod yr effeithiau posibl hyn yn nwylo’r awdurdodau lleol i raddau helaeth 
iawn, a bydd angen iddynt ymgynghori â chynrychiolwyr y gymuned. 

